
Anotatsiya 

Maqolada sanoatda keng qo‘lanilib kelinayotgan AN-31 ionitini fosfit kislota bilan modifikatsiya qilish sharoitlari 
o‘rganilgan. Ushbu ish uchun olingan  tarkibida amino guruh saqlagan sanoatda ishlatib kelinayotgan anionitni fosfit 
kislota bilan modifikatsiyalab yangi xususiyatga ega bo‘lgan yaqin tartibdagi ichki ta’sirlashuvga ega bo‘lgan poliamfolit 
olindi va uning infra qizil spektir tahlili qilindi. 

 IQ spektr analizi natijalaridan  3200-3500 sm-1 sohada N-H bog‘i mavjudligini ko‘rildi. Sanoat anioniti AN-31 ni 
kimyoviy modifikatsiyalab olingan yangi ion almashinuvchi materialda esa 3200-3500 sm-1 sohada N-H bog‘larining 
cho‘qilari kengayganligini aniqlandi, bundan tashqari 1450-1500 sm-1 sohada yangi hosil bo‘lgan N-P bog‘ini  va 1100-
1250 sm-1 sohada esa P-O bog’lari hosil bo‘lganligi aniqlandi. 

Аннотация 
В статье изучены условия модифицирования широко используемой ионообменной смолы АН-31 

фосфитной кислотой. Для данной работы промышленно используемый анион, содержащий аминогруппу, был 
модифицирован фосфитной кислотой для получения полиамфолита с новым свойством внутреннего 
взаимодействия близкого порядка, и был проанализирован его инфракрасный спектр. 

Результаты анализа ИК-спектра показали наличие связи N-H в области 3200-3500 см-1. В новом 
ионообменном материале, полученном путем химической модификации промышленного анионита АН-31, 
обнаружено расширение пиков связей N-H в области 3200-3500 см-1, кроме того, в области 1450-1500 см-1 
зафиксировано образование новообразованной связи N-P, а в области 1100-1250 см-1 - образование связей P-O. 

Abstract 
The article studies the conditions of modification of the widely used ion-exchange resin AN-31 with phosphoric 

acid. For this work, the industrially used anion containing an amino group was modified with phosphoric acid to obtain a 
polyampholyte with a new property of internal interaction of a close order, and its infrared spectrum was analyzed. 

The results of the IR spectrum analysis showed the presence of a N-H bond in the region of 3200-3500 cm-1. In 
the new ion-exchange material obtained by chemical modification of the industrial anionite AN-31, broadening of the 

peaks of N-H bonds in the region of 3200-3500 cm-1 was found, in addition, in the region of 1450-1500 cm-1 the formation 
of a newly formed N-P bond was recorded, and in the region of 1100-1250 cm-1 - the formation of P-O bonds. 

 
Kalit so‘zlar: modifikatsiya, ion almashinuvchi material, fosfit kislota, AN-31,  
Ключевые слова: модификация, ионообменный материал, фосфитная кислота, АН-31, 
Key words: modification, ion exchange material, phosphoric acid, AN-31. 

 
KIRISH 

Noyob va rangli metallarni ajratish, qazib olish va konsentratsiyalash jarayonlarida yuqori 
toza moddalarni olish bilan bog'liq texnologik muammolarni hal qilish uchun ishlotilayotgan ionlar 
ko‘proq xelatlana oluvchi yaqin tartibga ega bo‘lgan sorbentlardan foydalanish kerak. Bunday 
sorbentlarga tarkibida azot va fosfor aminofosfonik guruh saqlagan poliamfolitlar kiradi. [1]-[2] 

Polimetalik rudalar, maqsadli metallardan tashqari, ko‘p miqdordagi tegishli aralashmalarni 
o‘z ichiga oladi, shuning uchun ularni yuvishda metall konsentratsiyasi past bo‘lgan murakkab 
tarkibli suvli eritmalar hosil bo‘ladi. Ko‘pgina korxonalar eskirgan texnologiyalardan foydalanadilar 
va mexanizatsiyalash va avtomatlashtirishning past darajasiga ega, buning natijasida oqava 
suvlarda og'ir metallarning miqdori juda yuqori. Shu munosabat bilan, kon va qayta ishlash 
korxonalarining qimmatbaho komponentlarini konsentratsiyalash va ajratish va sanoat oqava 
suvlarini og'ir metal ionlaridan tozalash uchun samarali eritmalarini qayta ishlashda sorbsiya 
jarayonlarini takomillashtirish dolzarbdir .[3] 

ADABIYOTLAR TAHLILI VA METODOLOGIYA 
Bugungi kunda butun dunyoda iqtisodiyot tarmoqlari, ayniqsa, kimyo, yengil, energetika va 

qurilish materiallari sanoatining jadal rivojlanishi natijasida ekologik muammolar, iqlim o‘zgarishi 
sabablarini bartaraf etish, turli raqobatbardosh mahsulotlar ishlab chiqarish zaruriyati tobora ortib 
bormoqda. zamonaviy texnologiyalardan foydalanish dolzarb vazifaga aylandi. Bu, ayniqsa, 
sanoatda tabiiy suvlarni tuzsizlantirish, texnologik eritmalardan qimmatbaho va rangli metallar 
olish, oqava suvlarni zaharli komponentlardan zamonaviy ion almashinish texnologiyalaridan 
foydalangan holda tozalashda yaqqol namoyon bo‘ladi. "So‘nggi yillarda ion almashinuvchidan 
foydalanadigan texnologiyalarga bo‘lgan ehtiyoj keskin oshdi, bu texnologiyalarda suvni tozalash 
uchun ishlatiladigan kimyoviy moddalarning muhim qismi ion almashtirgichlardir" [4]. 

Butun dunyoda sanoatning kengayishi va rivojlanishi bilan sorbentlarga bo‘lgan ehtiyoj ortib 
bormoqda, ayniqsa komplekslashtiruvchi sorbentlarning maqsadli sintezi bo‘yicha tadqiqotlar 
dolzarb vazifalardan biri bo‘lib, jumladan, ion almashinadigan materiallar to‘plami tarkibida ham 
asosli, ham kislotali guruhlarni o‘z ichiga olgan sorbintlarni mahalliy xomashyolarga asoslangan 
holda sentiz qilish hamda ularning rangli va qimmatbaho metallarning ionlariga nisbatan 
selektivligini aniqlash, oqava suvlarni tirik organizmlarga salbiy ta’sir etuvchi zaharli va og‘ir 
metallar ionlaridan tozalashga alohida e'tibor qaratilmoqda, [5]. 

Ko‘p xelat guruhlari bo‘lgan poliamfolitlar, xususan, azot va fosfor guruhlari bo‘lgan ionitlarni 
o‘z ichiga olgan selektiv sorbentlar atrof-muhitni muhofaza qilish, yuqori toza metall sintezi, 
chiqindisiz texnologiya, chiqindi suvlardan qimmatbaho komponentlarni va murakkab 
ko‘pkomponentli eritmalarni olishda tobora muhim ahamiyat kasb etmoqda [6] 

Shuning uchun ushbu maqolada tarkibida azot va fosfor guruhlari saqlagan poliamfolitni 
sentiz qilish jarayonlari o‘rganilgan. 

NATIJA VA MUHOKAMA 
Ushbu ishni amalga oshirish uchun asosiy substrant hozirgi kunda ishlatilib kelinayotgan 

sanoat ion almashinuvchi materiali AN-31 ning sarg‘ishdan jigarranggacha bo‘lgan sferik donalar 
o‘lchami 0,4-1,25 mm atrofidagi Rossiya markasidan, foydalanilgan. AN-31 ioniti modifikatsiyalash 
uchun fosfit kislota va formalindan foydalanildi  

Tajribani olib borish uchun sanoatda ishlatilib kelinayotgan AN-31 ioniti xloridli holati tanlab 
olindi. Anionitni xlor formadan ozod qilish uchun esa distirlangan suv bilan yuvildi. Yuvish jarayoni 
pH= 5,5-6 bo‘lguncha olib borildi. AN-31 dan 5 gramm o‘lchab olinib fosfit kilotaning turli 
konsentratsiyali eritmalaridan 50 ml dan solindi jarayonni har xil vaqtda va har xil haroratda 
reaksiya olib borildi. Reaksiya davomiyligida formalindan tomizib turildi, formalinni hajmi fosfit 
kislota hajmiga nisbatan olinib, 50 ml fosfit kislota uchun 5 ml formalindan foydalanilgan. Reaksiya 
jarayoni quyida ko‘rsatilgan sxema bo‘yicha bajarilgan. 

1-rasim: Modifikatsiya jarayoni sxemasi 
  
Ushbu ish uchun olingan  tarkibida amino guruh saqlagan sanoatda ishlatib kelinayotgan 

anionitni fosfit kislota bilan modifikatsiyalab yangi xususiyatga ega bo‘lgan yaqin tartibdagi ichki 
ta’sirlashuvga ega bo‘lgan poliamfolit olindi va uning infra qizil spektir thlili qilindi. 

Yuqoridagi IQ spektr analizi natijalaridan A rasmda 3200-3500 sm-1 sohada N-H bog‘i 
mavjudligini ko‘rishimiz mukin. Sanoat anionite AN-31 ni kimyoviy modifikatsiyalab olingan yangi 
ion almashinuvchi materialimizda esa 3200-3500 sm-1 sohada N-H bog‘larining cho‘qilari 
kengayganligini ko‘rish mumkin, bundan tashqari 1450-1500 sm-1 sohada yangi hosil bo‘lgan N-P 
bog‘ini  va 1100-1250 sm-1 sohada esa P-O bog‘ini ko‘rishimiz mumkin. Infraqizil spektri analizining 
barmoq izi sohasini ham kuzatganimizda dastlabki AN-31 va modifikatsiyalangan AN-31P 
ionitmizning asosoiy sturukturalarida o‘zgarish borganini ko‘rdik. 

XULOSA 
IQ spektr analizidan Barmoq izi sohaning o‘zgarganligi va xaraktiristik funksional guruhlari 

sohasida yangi cho‘qilarning hosil bo‘lganligini, mavjud cho‘qilarni esa kengayganligidan AN-31 
anioniti fosfit kislota bilan modifikatsiyalangan deb xulosa qilishimiz mumkin. 

